
La Carta Del Apostol San Pablo a
Los
Galatas

Chahahuacanaibo Pablo jothuanina

1 Dios Chani chitahéhuati ibo ca Pablo ca éa xo
naa ra. Jesucristo, Jahépa Dios, naa Jesucristo
bésomanish cato, tihi caba éaraaniqué jahué Chani
é yoano. 2 Galata mai ca iglesia bo joihuaquia.
Jasca, mato joihuahi quiha é béta ca xaté bo
ri. 3 Noba Jahépa Dios, noba Ibo Jesucristo, tihi
cabd mato noino. Mato ja bépasimacano. 4 Jabi
noba jocha quéshpi tsi Jesu jamé aniqué, jaboqui
anomaria ca mai ca jabiyoi bo quima noqui xaba-
hamaxéna. Jabi Dios qui jia ini quiha ja inina.
5 Dios no oquéhua-oquéhuapaoxéti xo. Amen.

Hueéstiroha tsi xo Dios Chani

6 Noixo tsi Dids mato quénaniqué. Jama, ¢jaboqui
mato quénanish ca quima casocanai pa? 7 Jabi
yama tsi xo toa chani jia ca huétsa ra. Tonia
mato xXéréqué tsi xo toa mato yosihai ca nohiria
bo iquia. Cristo Chani rarinamacascani quiha pé,
chani huétsa yoaqui na. 8 Japi quiniacaxécahué
iquia. Jabija ca tsi xo toa mato é tiisimani ca chani
ra. Yama tsi xo chani huétsa. Jaméri ca chani pi
tsohuécaracd yoano tsi ténétiya qui toa Dids raano.
Jasca pi mato qui jaméri ca chani naipa ca angel,
noqui yoi, tihi caba yoano tsi ténétiya qui Dids
noqui raano iquia. 9Jabija tsi xo toa ma bini ca

chani itéquéquia. Tsohuécaraca pi jaméri ca chani
mato qui yoano tsi ténétiya qui Dids raano iquia ra.

10 ;7abi tsohuécara ni toa € ranihuacatsaina, Dios
Chani yoaqui na? ¢Nohiria ni? ¢Dios ni? ¢Tsayaya-
macanai? Nohiria bo roha pi ranihuacatsi tsi
¢jénahuariahax raca Cristo yonati € ina ra? E qui
Di6s ranino ra.

Jesu quima Pablo chanijonina

1 7Joni bo quima joyamaniqué é yoahai ca chani
ra, ébé xaté ba. 12Ea tiisimayamaniqué nohiria ra.
Jama, € qui Jesucrist6 jahué Chani jisiquimaniqué
é yoano iquish na. 13 Tonia é i-ipaoni ca ma
nicaniqué tia, naa jodioba jabi € noi-noiniqué
no. Toatiyd tsi bamaxoma tsi chahahuacanaibo é
ténémapaoniqué ré. Jato € queéyo-quéyocasniqué ra.
14Jasca, anomaria ini quiha noba réquéyamabajabi
é noihaina. Noho rabéti bo oqué quiha.

15 Jatsi Dids €a quénaniqué, €a noiqui na. Jabi
é conox pari no tsi éa ja bini quiha jahué-na iti.
16Jatsi shina rani tsi jahué Baqué yoi éa ja jisman-
iqué, carayanabo qui jahué Chani é yoano iquish
na. Toatiya tsi joni huétsa bo qui € cayamaniqué
yoba bixéna. 17Jasca, Jerusalén qui € cayamaniqué
toa jariapari ca Dios Chani chitahéhuati ibo bo
icanish cabo ya chaninaxéna. Jama, Arabia mai
qui é catapiniqué. Jaquiréqué Damasco yaca qui
jahari € joniqué. 18 Tres afio no tsi Jerusalén qui
é cayamani quiha. Jaquiréqué Jerusalén ca Pedro
qui shishohi é caniqué cahéxéna. Quince bari no
tsija béta é chiténi quiha; jaroha. 19 Toatiyd tsi Dios
Chani chitahéhuati ibo huétsa bo € jisyamaniqué.
Jacobo, naa noba Iboba noma roha & jisni quiha.

20Jabija tsi xo naa mato qui € quénéhaina iquia.
Dios bésojo tsi quiayamadquia ra.

21-22Jaquiréqué Siria, Cilicia, tihi ca mai bo qui é
caniqué. Naatiya tsi jari éa cah&yamaniqué jodioba
mai ca chahahuacanaibo iquia ra. 23 Jama, “Dios
Chani yoahi quiha noqui pasomaha ca ipaonish
cato pa” i nohiria bo paoni quiha. “Ja quéyocasni
ca Chani jaboqui yoahi quiha ra” i jaca paoni
quiha éa yoati na. Jaroha tsi xo toa ja nicacanina.
24 JTatsi € chahahuani iqui tsi chahahuacanaiba
Dios oquéhuaniqué ra, raniqui na.

2

Jerusalén qui Pablo canina

1 Catorce afio no tsi Jerusalén qui é caya-
maniqué. Jaquiréqué é caniqué Bernabé ya.
Tito ri € boni quiha. 2 Jabi Jerusalén qui &
caniqué, “Cata” 1 € qui Dios ni iqui na. Ca-
hax, toa ca réquéninicanaibo ya roha € chaniniqué.
Jatsi carayanabo qui € yoani ca chani jato qui €
bérohuaniqué, ja cahécano iquish na. ¢Anoma ca é
yoaniini ca ja quéscahuayamayamacani? 3 Jama, jato
quijia noho chaniini quiha. Jasca, Tito, naa é béta
jonish ca carayana ja jibirishayamacaniqué ra,
mabhitsa ca chahahuacanaibo nicaxo na. 4]Jabi toa
tsi mahitsa ca chahahuacanaibo iniqué pé, naa
carayanabo qui jodioba jabi bo amacascanaibo.
Jabi jodioba jabi bo téqué quima Jesucristé noqui
paquémaniqué iquia. Jotamiscanaibo jascariatsija
bécaniqué Jesucristo quinia jia ca nicaxéna. Japi ja
joyamarohacano tsi Tito yoati tsi ja nicayamaqué

acaniqué ra. ° Jabi toa joni bo no chahahuaya-
maniqué ra, Chani jia ca jabija ca ma jayano
iquish na. Jatsi & quinia-quinianiqué Dios Chani
rarinamahacayamano iquish na.

6 Jasca, € yoani ca chani rarinamayamaniqué
tod ca oquéria ca réquéninicanaibo ri. Jabi nohiria
bo qui oqué-oquéria ca joni bo ja icamitsa, jama,
Dios bésojd jascaria ca nohiria bo téqué nori. 7Jabi
carayanabo qui chani yoati éa Dids raaniqué, naa
jodiobo qui Pedro raahacani jascaria. 8Jato qui
jia jato qui é cahai ca ini quiha. Dios chama tsi
carayanabo qui € raahacani nori ca ja jiscanique,
naa jodiobo qui Pedro raahacani jascaria. Noqui
téqué Dids mébini quiha. 9JapiJacobo, Pedro, Juan,
naa oqué-oquéria ca joni ba noqui joi amaniqué
ra, jato béta no yonocobéquinano, Dios Chani no
yoano. Jibirishahama ca carayanabo qui no cati
nori iqué. Jato ri tsi xo toa jodiobo qui cahaina.
10 Jatsi no canox pari no tsi “Nobé noitiria cabo
shina-bénoyamacana” i noqui jaca niqué; jaroha.
Jabi noitiria cabo no mébi-mébicasniqué noqui ri.

Pedro Pablo raahanina

11Jatsi xaba huétsa Antioquia yacata tsi € quini-
atéquéniqué Dios Chani otohi na. Toatiya tsi
anoma quiha Pedr¢ jabi iniqué ré, noqui shishohi
na. Jatsi pé Pedro € raahaniqué ré. 12Jabi An-
tioquia yaca qui johax tsi quiha carayanabo ya,
naa jibirishahama cabo ya Pedro oriquipaoniqué.
Jahué jabiquiha. Jénima quiha. Jama, jodioba jabi-
naxéni cabo, naaJacobo ax bécanish cabo quiyoiini
quiha toa carayanabo ya ja oriquihaina ré. Jatsi
Pedro jénéniqué, jato qui raquéhi na. Jaquiréqué

carayanabo ya ja rabénayamaniqué ré. 13 Jatsi pé
carayanabo ya rabénacasyamaniqué chahahuahai
ca jodiobo ri, Pedro jato béta rabénayamahai ca
jisi na. Jatsi jénéniqué Bernabé ri. 14 Anoma
ini quiha ja acanina iquia; Dios Chani jia ca pa-
somaha quiha. Jatsi ja acanai ca jisi tsi Pedro
é raahaniqué jatiroha cabo bésojo X0 na. Raa-
hacax, “Jéniriahax chahahuahai ca carayanabo ya
rabénayamahai, jaboqui?” 1 Pedro qui é niqué.
“¢Mi qui yoi ni? ¢Jéniriaxo tsi jodioba jabi bo jato
amacatsai ra? Jodioma ca xo ra. Jabi jodio mi
coniqué; jamaca mia ri tsi Xxo toa jodioba jabi
téqué nicayoiyamahaina iquia” néa tsi Pedro qui
€ nécanique.

15 Jabi shoma tsi xo noqui chahahuahai ca jo-
diobo. Jodiobo no coniqué ra, Dios cahéyamahai
ca carayanabo no nomari. 16 Naama tsi Jesucristo
quinia no cahéniqué. Jama, noqui xabahamaya-
maxéhi quiha Dios, noba jabi bo, noba yoba bo,
tihi cabo no aqué no. Jama, noba jocha masahi
quiha Dios, Jesucristo qui no chitiminiqué no.
Jabi Jesucristo qui no chitiminiqué noqui ri, Dios
bésoj6 tsi méstéhuahacati. No méstéhuahacayamani
quiha noba jodioba yoba no nicahai caté no. Jabi
jodioba jabi bo acai cato tsi méstéhuahacatimaxéni
tsi X0 nohiria ra. Jesucristo qui ja chitimiti xXo
iquia.

17 Jaboqui jibirishati jabi, jodioba yoba bo,
tihi cabo ri banahuacasqui mato carayanabo
pé€. Shinaparicana. Toa jodioba quinia pi ba-
nahuatéquécatsi tsi “Naris-hi quiha Cristo qui no
chitimihaina noqui xabahamati” ii quiha mato ra.
“Jocha quima noqui paquématimaxéni X0 Cristo.

Jesucristo iqui tsi oqueé tsi xo noba jocha” ii quiha
mato ra, toca pi shinahi na. Anoma quiha. 18 Japi
toa € niani ca quinia siri qui bacarohahi tsi Dios
pasomaha € jochaqué aqué iquia. Jama, jochahai
ca tsi xo toa jodioba jabi tsi xabahamahacacat-
sai cato. 19 Jabi Quénéhacanish cabo tsayaqui tsi
noho jocha yoi € jisniqué ra. Noho jocha yoi
bérohuahacani quiha Dios Chani no. Dios yoba é
qui quésoniqué, nicati basi € ini quéshpi na. Jatsi
toa quinia quima Cristo quiri € bésoniqué Dios bax
bésoxéna. 20 Cristo ya tsi cruzd tsi & naniqué noho
jabi yoi qui. Jaboqui jameéri tsi X0 toa € bésohaina.
E noho bésohi quiha Cristo ra. Jaboqui pi Dios
Baqué qui chitimihi tsi bésotéquéyoiquia. Jabi éa
noihai ca tsi xo toa jahué Baqué. Noihax é bax
ja naniqué éa xabahamaxéna. 21 Dios noihai ca
quima casoyamaquia. Dios Chani yoahi tsi “No
bax Cristo résoniqué ra” iquia. Jabi jodioba yoba
nonicahaicato pi Dios noqui xabahamarohano tsi
mabhitsa Cristo naqué aniqué iquia ra.

3

Yoba paxa cato

1Jisa cahétimaxéni ca Galata caba. ¢ Tsohuécaraca
mato parani sa? Béroria tsi cruzo tsi Jesucristo
nani ca Chani mato qui bérohuahacaniqué iquia.
2Mato nicacasquia: ¢Jodioba yoba ma nicahai caté
tsi Espiritu Santo ma bini? Toca tsi ma biya-
maniqué ra. Jama, Espiritu Santo ma biniqué,
mato qui yoahacani ca Cristo Chani qui chitim-
ixo na. 3]Jatsi ¢jénahuariacanai ré? Espiritu Santd
quinia ¢ tsi ma chitahéniqué. Jama, jaboqui mato

chama yoi tsi méstéhuahacacasqui mato pé. 4Jabi
huéstima tsi xo toa Cristo Chaniiqui tsi ma ténénina
iquia. Jama, toa Chani quima pi ma casono tsi
¢mahitsa ma ni toa ma téné-ténénina? Mahitsa X0
iquia. 5Jabi ¢Espiritu Santo mato qui ahi ni Dios pa,
jodioba yoba ma nicahai caiquina? ;Mato Xéréqué
X0 tsi jisti chamaxeéni cabo ahi ni Dios pa, jodioba
jabi bo ma acai iqui na? Toca tsi ayamahi quiha.
Toca tsi aqui quiha, jahué Chani qui ma chitimini
iquina.

6 Abraham yamabo no tsayano. Dios qui ja
chitimiyoiniqué. Chitimihax tsi Dios bésoj0 tsi
ja méstéhuahacani quiha. 7 Jaboqui tsi Abra-
ham chahitaxocobo yoi bo tsi xo toa jatiroha ca
chitimicanaibo ra. Jasca ca quinid tsi xabahama-
hacacaxécani quiha, naa Abraham yamabo jas-
caria. 8 Jabi naama tsi quiha Quénéhacanish caba
chaniniqué carayanabo chitimixéhai ca yoati na.
Jariapari tsi quiha naa Chani yoahacaniqué Abra-
ham yamabo qui: “Mia iqui tsi shomahuahacaxéti
X0 jatiroha ca carayanabo” i Abraham yamabo
qui Dios ni quiha. 9 Jaha tsi shomahuahacahi
quiha chitimicanaibo téqué, naa Abraham yam-
abo shomahuahacani jascaria. ¢Tsayacanai? Dios
qui chitimiyoinish ca Abraham ini quiha.

10 Jama, yoshihuaha ca tsi xo toa Moisés yoba-
naxéni cabo. Yoba tsi méstéhuahacacascani quiha ré.
Nicacapa. “Yoshihuaha ca tsi xo toa Moisés yoba
bo téqué nicayamahai cato” ii quiha Quénéhacanish
cabo ra. 11Jabi yama tsi xo toa Moisés yoba tsi
Dios bésojo tsi méstéhuahacahai cato ra. Jabi noqui
béro xo Dios Chani. “Chitimihi tsi bésohi quiha
meéstéhuahacahax cato” i Dios ni quiha. 12 Jama,

xabahamati quinia huétsa jismahi quiha Moisés
quénénina. Chitimihai cato quinia ma xo. “Bésohi
quiha yoba bo téqué nicahai cato” ii quiha.

13 Jabi Moisés yoba iqui tsi no yoshihuaha-
caniqué iquia. Mato nicaquia. ¢Tsohuécara ni toa
Moisés yoba bo téqué nicati métsa na? Yama a ra.
Jama, toa yoshihuahai ca yoba bo quima Cristo
noqui tsécaniqué, cruzo tsi no bax jameé tsi yoshi-
huahacaqui na. Jabi, “Yoshihuahaca ca tsi xo toa
jihui 6 tsi rotahaca cato” ii quiha Quénéhacanish
cabo. Tsayacahué. Toca tsi noqui ja ratini quiha.
14 Tabi Cristo naniqué, carayanabo Dids shom-
ahuano iquish na, naa Abraham yamabo ja shom-
ahuani jascaria. Espiritu Santo jato qui acatsi
quiha. Jabi naama tsi “Espiritu Santo jato qui
axéquia” 1 Dios ni quiha.

Abraham qui Dios chaninina — Moisés yoba

15 Ejemplo mato qui é ano, ébé xaté ba, ma
cahéyoino iquish na. Jabi dos ca nohiria ba con-
venio acasmitsa. Aqui tsi jato jané bo convenio
papi o tsi huishacani quiha. Jaquiréqué toa papi
rarinamatimaxeéni tsi Xo joni huétsa. Ja nicaha-
caxéti xo. Jabi toca xo Dios convenio Abraham
yamabo ya. Yama tsi xo toa ja cho johai cato toa
convenio chani rarinamahaina. 16 Jabi naama tsi
quiha Abraham yamabo Dids shomahuacasniqué.
Jaha tsi “Mia, mi chahitaxocobo, tihi cabo shom-
ahuaxéquia” i Abraham qui Dios ni quiha. Jabi “Mi
baqué bo” iyamaniqué Dios, “Mi chahitaxocobo”
inori, jahué Cristo yoati chanihi na. 17 Jabi € yoa-
catsaicatsixonaa. Abraham yamabo ya convenio
Dios aniqué. Parayamaniqué Dios. Jaquiréqué

joniqué Moisés yoba; cuatrocientos treinta ca afios
quiréqué quiha. Jabi toa convenio rarinamati-
maxéni tsi Xo toa ja cho joni ca Moisés yoba ra.
18 Jabi jaboqui tsi Moisés yoba no nicahai cato pi
Di6s noqui xabahamano tsi mahitsa quiha Abra-
ham qui jahué convenio chani iqué aniqué ra.
Jama, parayamaniqué Dios, Abraham yamabo qui
chaniquina. Ja tsixo toa Abraham ja shomahuani
quiha. Jabi toa jariapari ca quinia banahuacanai
ca noqui xo naa.

Jocha bérohuahi quiha Moisés yoba

19 Shinaparicana. Moisés yoba nohiria
meéstéhuayamano tsi ¢jénahuaqui tsi Moisés qui toa
yoba bo Dids ani? Jabi ja acacani quiha nohiria
ba jocha bérohuati. Jabi naama tsi Moisés yoba
ini quiha. Jama, Abraham chahitaxocobo, naa
Jesucristo joqué tsi jatiniqué Moisés yoba yonoco
ra. Jabi naa xabahamati quinia jahué Cristo yoi
qui pari Dios aniqué, Abraham yamabo qui ja
chaniniqué no. Jabi iriama ca tsi Xo toa Moisés
qui acacanish ca yoba. Jariapari tsi quiha angel
qui jahué yoba Di6s aniqué. Jaquiréqué Moisés
qui toa yoba angél boni quiha. Jatsi nohiria bo
qui toa yoba Moisés boni quiha. 20 Jama, naa
oquéria ca Chani aqui tsi Abraham yamabo qui
Dios chaniniqué jamé yoi ax na. Huétsa bo ja
raayamaniqué jahué Chani boti. Ja tsi xo toa
Moisés qui acacanish ca yoba oqué tsi xo toa
jahué Cristo tsi Dios anina.

21 ;jahué shinacanai? “¢Cristo qui Dids ani ca
yonoco pasomaha ma ni Moisés yoba?” Iyamahi
quiha. Jabi nohiria bo qui pi bésomati yoba Dids

aarohano tsi Dios bésojo tsi no méstéhuahacaqué
aniqué ra. Jabi yama tsi xo toca ca acacanish
ca yoba ra. Toca tsi jocha chama quima paxa-
timaxéni Xo noa. 22 Tocahi quiha Quénéhacanish
cabo ri: “Jatiroha cabo yonahi quiha jocha
chama” iquiina. Ja iqui tsi jahuésti ca paxati
quinia tsi xo Jesucristo. Jaha tsi Jesucristo qui pi
no chitimino tsi noqui méstéhuahi quiha Dios ra.

23]abi Cristo jonox parino tsi Moisés yoba noqui
yonapaoniqué. Toa yoba iqui tsi preso xara ca
nohiria bo jascaria no i-ipaonique re. Jama, noba
Xabahamati Ibo joqué tsi ja qui chitimiti no chi-
tahéhuaniqué. Noqui ja paquémani quiha. 24 Jabi
noqui jodiobo obéso ca Moisés yoba i-ipaoniqué.
Cristo qui noqui ja mépini quiha, no chitimihai
cato tsi no xabahamahacano iquish na. 25Joniqué
Cristo ra. Ja iqui tsi jaboqui noqui otoyamahi
quiha Moisés yoba. 26 Jaboqui Dios baqué bo xo
mato téquéta, Jesucristo qui ma chitimihai cato no.
27 Cristo 6 tsi ma ashimahacaniqué. Cristo jabi ma
sahuéyoni quiha. 28 Jasca, jaboqui Dios bésoj0 tsi
yama tsi toa Xxo oqué cato. Carayanabo oqué ma
X0 jodiobo. Yonati oqué ma xo chama. Yoxa oqué
ma Xo joni. Jaharisi xo noa. Jesucristo-na bo xo
noqui téquéta. Huésti maxo xo noa. 29 Cristd-na bo
ma nori iqui tsi Abraham yamaba chahitaxocobo
yoi bo X0 mato ra. Jaboqui Abraham qui Di0s
yoani ca chani iqui tsi shomahuahacaxéqui mato
carayanabo rira.

4

Noqui yonapaoniqué jodioba yoba bo

! Jabi ejemplo huétsa mato yoacasquia, ma
cahéyoino iquish na. Jabi joni pi résono tsi jahué
jahuémishni bo, jahué mai, jahué xobo, tihi cabo
bichi quiha jahué baqué yoi. Jama, xocobo pi
no tsi binoma tsi xo toa jahué jahépa jahué bo.
Jari yonati jascaria xo toa baqué ja shinahaxéqué
rohari. 2 Yonahacahi quiha. Huétsa bo nicahi
quiha. Jama, shinapayo manéhax tséquéhi quiha.
3 Jabi naa baqué jascaria no i-ipaoniqué, naa no-
qui chahahuahai ca jodiobo. Jariapari tsi noqui
yonapaoni quiha noba yoba, noba jabi bo. 4]Jatsi
Dios qui jia ca xaba tséquéniqué. Toa xabaca tsi
Dios jahue Baqué raaniqué noqui xabahamaxeéna.
Jatsi yoxa jahué baqué comani quiha. Jodiobo ja
coni quiha, > noqui yonahai ca yoba quima noqui
tsécaxéna. Toca tsi Dids aniqué jahué baqué yoi bo
noqui manémaxéna. 6 Jahué baqué bo ma noriiqui
tsi Espiritu Santo mato shina qui Dids raaniqué. Ja
tsi xo toa jahué baqué yoi bo ma nori ca cahéqui
mato rira. Jaboqui “Noho Jahépa” i Dios qui qui
mato. 7Jasca, yonati bo ma xo mato ra. Jaboqui
Dios baqué bo xo mato. Ja tsixo toa jahué jahué bo
téqué ibohuaxéqui matori, naajahépa-nabobaqué
ibohuahai jascaria.

Galata cabo Pablo shinanina

8 Siri tsi Dios yoi ma cahéyamaniqué. Noitiria ma
i-ipaoniqué. Toatiya tsi mato yona-yonapaoniqué
mato mahitsa ca dios bo ra. 9 Jama, jaboqui Dios
yoi cahéqui mato rira. Dids mato bini quiha. Japi
anoma tsi xo toa noba mabhitsa ca jodioba jabi
bo quiri ma bésocanaina iquia. Quiniacaxécahué.
Mato yona-yonaxéhi quiha toa mahitsa ca jabi

bo ra. 10Jishopé. Mishni-mishniria tsi toa jabi
bo quiri bésoqui mato ré. Jaboqui jodioba fiesta
bari bo, oxé bo, tihi cabo aqui mato pé. 11 ;Mato
naxéréqueé tsi mahitsa é yonocoyamayamani sa?

12 Ea nicaparicana, ébé xaté ba. Mato carayan-
abo jascaria tsi € manéniqué noho jodioba jabi
bo quima casohi na. Ea jascacana. Jabi jodioba
jabi bo banahuati chitah&huanox pari tsi éa ma
noipaoniqué. 13 Siri tsi mato béta & chiténiqué
iquihi na. Ja iqui tsi xaba & jayaniqué Dios
Chani mato qui yoaxéna. 14 Toatiya tsi € qui ma
yosanayamaniqué toa tsi € iquiniqué no. Anoma,
quéras € ini quiha iquihina. Jama, éama meb1n1que
ra, Dios angel, Jesucristo yoi, tihi cabo é irohanijas-
caria. 15 Toatiya tsi ma rani-ranipaoniqué. Mato
béta & no tsi jatiroha ca é qui ma aqué aniqué
tonia, éa meébixéna. 16 Jama, ¢jaboqui € qui cax-
acanai sa, jabija ca mato qui é yoahai iqui na?
17 Tabi noixoma tsi mato chahahuariacani quiha
naa bécanish ca jodioba jabi-naxéni cabo iquia.
Tocacani quiha pé, é yoani ca chani quima mato
casomaxéna, jato mahitsa ca chani ma nicano
iquish na. 18Jabi jénima tsi xo toa nohiria ba mato
mébicatsaina iquia. Jabi tocaroha-tocarohaxéti xo
toa mato qui bécanish cabo. ¢Mato mébicahi ni sa,
mato béta yama pi € no? Toa nicaquia. 19 Jisa
noho xocoba. Jaboqui anomaria tsi xo toa mato
é shina-shinahaina ra, jabija ca chani quima ma
aquéquéhai iqui na. Jahué baqué comahai ca pahé
jascaria tsi xo toa noho mapo pahé mato tahéhax
na. Mato 4 tsi Cristo jabi réaméno ra. 20 Jaboqui pi
mato bétarohahi tsi oqué tsi mato qui chaniti métsa

€ iqué aqué. ¢Jénahuariaxo mato mébixéhi ni éa sa?

Dos ca quinia bo

21 ;Jodioba yoba tsi yonahacacascanai? Toa yoba
pari ma cahéti X0. ¢Jénihi ni Quénéhacanish cabo
toa yoba yoati na. 22 “Dos ca baqué bo jayaniqué
Abraham yamabo” ii quiha. Jariapari tsi jahué
cocinera Agar icanaicato jahué jariaparicabaqué
Ismael comaniqué. Abraham yonati toa yoxa
ini quiha. Jaquiréqué jahué ahuini jahué baqué
huétsa comaniqué. Yonati ma ja ini quiha, jahué
ahui nori. 23 Jabi béro tsi tohoyaniqué jahué
yonati, naa Agar icanish cato. Tohoyaxo tsi quiha
jahué baqué ja comaniqué. Jama, tohoyatimaxéni
quiha jahué ahui iniqué ré, naa Sara icanish cato.
Jabi ja tohoyanox pari no tsi quiha Abraham
qui Dios chaniniqué, “Baqueé jayaxéqui mia” iqui-
ina. Jaquiréqué Sara yamabo tohoyaniqué jaa ri.
Baqué ja comani quiha. 24Jabi dos ca quinia bo,
naa jahué nohiria bo Di6s ototi quinia bo jismahi
quiha naa dos ca yoxa bo iquia. Jahué nohiria bo
Dids otopaoni ca quinia siri jismahi quiha Agar
yamabo. Jabi jodiobo qui naa quinia siri acacani
quiha Maca Sinai ax na. Toa xo tsi Moisés yamabo
qui jahué yoba bo Dids aniqué. Nohiria bo ototi
quinia siri ja ini quiha. Jabi yonati bo téqué tsi
X0 toa jaboqui tsi naa quinia siri banahuacanaibo
ré, naa yonati Agar ini jascaria. 25 Tsayacapa.
¢Agar chahitaxocoba mai tsi niilyamayamahi no
toa Maca Sinai? Quinia siri jisti tsi xo toa maca ri.
Agar jascaria xo iquia. Jasca tobi naa quinia siri
jistihuétsaré. Mai ca Jerusalén tsi quiha. Toa xo tsi

jodioba yoba bo, jato jabi bo, tihi cabo banahua-
cani quiha pé tod racacanaibo. Yonati bo, naa
Agar xocobo ca xo jato ri. Jabi Maca Sinai, mai ca
Jerusalén tsi xo jaharisi. Mahitsa ca xabahamati
quinia jismahi quiha naa dos cato. 26 Jama, tobi
X0 yaca huétsa ra, naa naipa ca Jerusalén. Chitim-
icanaiba yaca tsi xo toa. Noba jahéhua jascaria
x0. Jahanahax johi quiha noba jabi jia cato. Ja tsi
X0 toa jodioba yoba tsi yonahacatimaxéni xo noa.
27 Jabi siri tsi naipd ca Jerusalén yoati tsi néca tsi
Isaias yamaba quénéniqué:

“Ranitsihué, baqué yama ca yoxa.

Rani tsi quénahué, comahai ca pahé cahéyamahai
cato.
Huéstima ca xocobo jayaxéqui mia ra.

Tohoyatapinish ca ahuinixocobo huinoxéhi quiha
xX0cobo méquéya cato ra”
neéa tsi quiha ja quénéni ca nécaniqué.

28 JTabi Abraham yamabo qui Dids yoani iqui
tsi Dios xocobo xo0 mato, naa Abraham yamabo
baqué yoi Isaac ini jascaria. 29 Jabi toatiya tsi
Isaac téné-ténéniqué, naa Dios paxa ca quinia tsi
conish cato. Ja qui caxa ini quiha toa yonati
baqué pé. Jabi toca xo jaboqui. Noqui, naa
Espiritu Sant6 conish cabo ténémahi quiha pé toa
quinia siri banahuacascanaibo. 30 Jabi néca tsi
Dios chaniniqué Abraham qui Quénéhacanish cabo
0 no: “Mi yonati, jahué baqué, tihi cabo niahué.
Mi mai, mi jahuémishni bo, tihi cabo binoma xo
toa baqué. Mi ahuini baqué tsi xo ibo ti cato, mi
résoqué no” i Abraham yamabo qui Dios ni quiha.
31 Jaha tsi Abraham yonati xocobo ma xo noa.

Jama, ahuini baqué jasca ca xo noa, naa noqui
jodioba yoba quima paquémahacanish cabo.

)

Quinia siri quima no paquémahacanina

1 Jabi Moisés quinia siri quima Cristé noqui
paquémaniqué ra. Jatsi toa yoba tsi yonaha-
cayamacana. Chamatsicana. Toa yonamisxéni
ca yoba quiri bésotéquéyamacana ra. 2 Ea nicac-
ahué. Pablo yoi tsi X0 naa mato qui quénéhaina.
Ma jibirishahacapino tsi Cristo quima casoqui
mato iquia. 3 Nicacana. Moisés yoba téqué
nicaxéti xo jibirishahacahax cato ra. 4Toa yoba
pi méstéhuahacacatsi tsi Cristo quima aquéqué xo
mato iquia. Mato mébiyamaxéhi quiha Dios.
5 Jama, noqui chahahuacanaibo tsi xo toa Cristo
qui chitimihaina. Dios 6 pasoqui noa, noqui ja
méstéhuano jahué Espiritu Santé no. 6 Jabi Je-
sucristo quinia 0 tsi jaharisi tsi xo carayanabo
jodiobo téqué. Dios qui oqué ma xo toa jibirisha-
hacahax ca jodiobo. Jasca, ja qui oqué ma xo
jibirishahama ca carayanabo ri. Jama, jabo-
qui jahué Cristo qui chitimicanaibo téqué xaba-
hamahi quiha Dios. Chitimixo tsi Dios no noiti xo
ra. Dios qui jia ca quinia tsi Xo naa.

7 Jabi jia tsi Cristo quinia 6 tsi banahuahi ma
ipaoniqué. Jama xo0 jaboqui ré. ¢Tsohuécaraca
naa jabija ca quinia quima mato bésomani pa?
8 Tocayamaniqué Dios, naa mato quénanish
cato. 9 Quiniacaxécahué. Tonia mato xéréqué
tsi pacanahi quiha toca ca ma shinahai ca yoi ré.
“Jatiroha ca mapari 6 pacanahi quiha levadura

mishni-mishniria cato” ¢iyamacahi ni? 10 Jama
tocayamaxéqui mato iquia. Jahari & yoani
ca quinia qui mato béxéhi quiha Dios iquia.
Jasca, mato yosihai ca joni bo copixéhi quiha.
11 Jishopé. Ea quiahuacani quiha toa Moisés
yobda-naxéni cabo, €b€ xate ba. “ Jibirishahacaxéti
X0 carayanabo’ ii quiha Pablo” icani quiha pé.
Yoyoxéni ca chani tsi xo toa ra. Ja quiacanaina.
Jabi jibirishati jabi pi & yoarohano tsi €a ja
ténémayamaqué acaniqué toa cabo. Jama, &
yoani ca cruz Chani qui caxaxéniria ca X0 iquia.
12 Anomaria tsi xo toa mato jibirishacascanaibo
ra. Mato ja jisbayacano iquia.

13 Jisa ébé xaté ba. Didés mato quénaniqué,
tséquéti. Jodiobo ma manéyamaxéti xo ra. Toa
jabi tsi ma yonahacayamaxéti xo iquia. Jasca,
quiniacaxécahué, mato jochahuaxéni canomajabi
ma banahuacasmitsa iqui na. Anoma ca quinia tsi
X0 toa. Oqueé tsixo toa mabé xaté bo ma mébihaina,
noinaqui na. 14 “Nohiria huétsa bo noicana, mameé
ma noihai jascaria” ii quiha Quénéhacanish cabo.
Oqué-oquéria ca yoba tsi xo toa. Mabé xaté bo pi
noiyoiqui tsi Dios yoba jatiroha cabo jatihuaxéqui
mato ra. 15Jama, joi pi mérahi tsi ranimistsi tsi
quéyohacax€qui mato téquéta. Quéyohacaxéhi quiha
mato iglesia bo ri, naa ma arabéquina-haina ré.

16 Nécatsiquia. Espiritu Santd pi mato mépino tsi
mato jochahuaxéni ca noma jabi jaha quééhai ca
banahuayamaxéqui mato ra. 17 Jabi jaha noba
noma jabi quééhai ca tsi Xo toa jaha Espiritu Santo
quééhai ca pasomaha cato. Jasca, jaha Espiritu
Santo quééhai ca tsi Xo noba noma jabi jaha

quééhai ca jaméri. Jabi iquinacani quiha naa
dos cato. Ja tsi xo toa jia ca pi mato shinana
acasno tsi tobi quiha toa mato jochahuaxéni ca
noma jabi mato jénémacatsaina. 18 Jama, Espiritu
Santo pi mato mépino tsi jocha béboxéqui mato
iquia. Bébohax toa yonahai ca jodioba yoba téqué
quima ma paxaqué ra. 19Jasca, noqui béroria tsi
X0 toa noba noma jabi noqui amahaina. Tobi
x0: anoma ca chotahaina, yoyohaina, 20 mahitsa
ca dios bo qui arahaina. Tobi quiha yoshihua-
haina, ranomis-haina, noiyamahaina, caxatapi-
haina, xaté bo béquéxnahaina. 2! Tobi quiha joni
huétsa ba jahuémishni bo 6 quééhaina, joi acaina,
pahéhaina, pahéhax yoi ca acatsaina. Tihi cabo
tsi Xxo jocha iquia. Nicacana. Dids otohai ca
Xaténayamaxéhi quiha toca ca jabicanaibo iquiara,
siri tsi mato € yobani jascaria.

22 Jameéri tsi Xo toa Espiritu Santd noqui
amahaina. Espiritu Santo iqui tsi noicasqui
noa. Tobi quiha no ranihaina, no bépasihaina,
no yosanayamahaina, no mébicatsaina, no
jlanacatsaina, Dios no chahahuacatsaina.
23 Tobi quiha toa ishima no iquiina, noba shina
méquihaina. Tihi tsi Xxo toa Espiritu Santo jabi.
Jabi yama tsi xo toa naa jabi jia ca pasomaha
ca yoba. Jatiroha ca nohiria bo qui jia quiha.
24 Jabi jato jocha qui mépihai ca noma jabi niahi
quiha Jesucristé-na bo. 25 Espiritu Santo pi no
banahuayoino tsi Espiritu Santd noqui mépino ra.
26 Nomé shinamisxéni no iyamano ra. Anoma
quiha. Nobé xaté bo no caxahuayamano. Anoma
quiha. Nohiria huétsa bo qui no yosanayamano.

Tihi tsi no jénéti xo.

Jatiroha ca nohiria mébicana

1 Tsohuécaracd pi anoma ca ano tsi Espiritu
Santdé mépihacahax catd toa joni méstéhuano, ébé
xaté ba. Ishima tsi toa jochahax ca ja mébixéti
X0. Jasca, quiniacaxécahué, jochati ma tanama-
hacayamano mato ri. 2 Jabi noitiria pi mabé
xaté ino tsi jato mébicana. Jia tsi X0 toa ma
mébibéquinahaina. Tocapiqui tsi Cristo yoba jati-
huaxéqui mato ri. 3 Jabi tobi xo toa oquéria ca
jacanori ca quéscahuacanaibo, mahitsa cajacanori.
Jamé paracani quiha. 4 Tocayamacana. Jabi ja
acai ca yoi, jahué jabi yoi, tihi cabo jatiroha ca no-
hiria ba tsaya-tsayano. Jia ca arohahax ja ranixéti
X0. Jénima quiha. Jasca, joni huétsa acai ca ja
tsayayamano. Jama, ja acai ca yoi, jahué jabi yoi,
tihi cabo 6 ja bésono ra. S Jatsi jato jabi yoi ca
otoxéti xXo jatiroha cabo. Béronoma tsi xo toa noba
jabi otohaina iquia.

6 Dios Chani pi tsohuécaracd mato tiisimano
tsi toa pastor ya tsi mato jahuécara mishni bo
Xaténacana. Copihacaxéti xo pastor jahué yonoco
quéshpi na.

7Jasca, ma parahacayamano. Béro tsi Dios no
parahai ca nori ca ma quéscahuamitsa ré. Jama,
parahacatimaxéni quiha. Ja tsi xo toa ja banaha
ca tésaxéhi quiha toca ca joni iquia. & Jahué noma
jabi jaha quééhai ca pi aqui tsi copihacaxéti xo
toa joni. Jochahuaxéni ca jabi tésaxéhi quiha
toa ré. Jama, Espiritu Santo jaha quééhai ca pi

aqui tsi jabi jia ca saihuaxéhi quiha ra. Toa joni
bésopaomaxéhi quiha Espiritu Santo. 9 Japi jia ca
ati no yosanayamano. No bébohacayama-pino tsi
noqui shomahuaxéhi quiha Dios. No tésax€hai ca
bixéqui noa ra xaba jia caté no. 10 Ja tsi xo toa
jatiroha cabo bax jia ca no ano ra. Jasca, Crist6-na
bo no shomahuariaxéti xo ra.

Jaroha cayoba

11 Tsayacana. Mato qui naa carta quénéquia
noho méquéné no ra. Chahitaxéni ca letra jaya
quiha. 12 Nicacana. Jamé shinamisxéniria tsi X0
toa mato janyama mépicanaibo. Ja tsixo toamato ja
jibirishacascanainaiquia. Jasca, Cristo cruz Chani
quéshpi tsi ténémahacahai ca quima paxacascani
quiha ra. 13Jibirishahacahaina, jodiobo iquiina,
tihi cabo tsi xo toa jato qui jia cato. Moisés yoba
nicaxoma tsi tihi ca jabi bo bicani quiha pa. Ja
iqui tsi mato jibirishacascani quiha “Jia tsi xo toa
no acana” iquiina. Jodiobo mato manémacascani
quiha pé. 14 Tocayamaquia. Noba Ibo Jesucristo
cruz Chani roha chaniquia. Cruz iqui tsi € qui yoi
tsi xo toa jochahuaxéni ca mai ca jahué bo. Toa
jahué bo noiyamahai ca éa xo naa. Toa jahué bo
quibésoyama cajascaria ca éaxonaara. 15Dios qui
iriama tsixo toajodioba jabibo. ;Jénahuariaxo raca
toa jabi ba noqui mébina? Noqui oquéhuayamahi
quiha jibirishahacahaina iquia. Oqué-oquéria ca
tsi xo toa paxahuahacahax ca nohiria iquiina.
16Jabi naa yoba banahuacanaibo Digs ranihuano.
Jato ja noino. Dios nohiria-nohiria tsi xo toa naa
yoba paxa ca banahuacanaibo iquia.

17 Jarohari tsi jodioba jabi-naxéni caba éa
yositéquéyamano ra. Jesu tahéxo tsi tobi noho
yora 6 ca huishiqui ra. 18 Noba Ibo Jesucristo
mato shomahuariano, ébé xaté ba. Amén.

